პროექტი


საქართველოს მთავრობის
დადგენილება
 N

   2020 წლის				             		 	ქ. თბილისი


,,2020 წლის ჯანმრთელობის დაცვის სახელმწიფო პროგრამების დამტკიცების შესახებ’’ საქართველოს მთავრობის 2019 წლის 31 დეკემბრის N674 დადგენილებაში  ცვლილებების შეტანის თაობაზე 

მუხლი 1 „ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის შესაბამისად, „2020 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2019 წლის 31 დეკემბრის №674 დადგენილებაში (www.matsne.gov.ge, 31/12/2019, 470000000.10.003.021688) შეტანილ იქნეს ცვლილება და დადგენილებით დამტკიცებული „2020 წლის ჯანმრთელობის დაცვის სახელმწიფო პროგრამების“:	
1. N6 დანართის (,,ტუბერკულოზის მართვა’’) მე-2 მუხლის (,,პროგრამის მოსარგებლეები’’) მე-2 პუნქტი ჩამოყალიბდეს შემდეგი რედაქციით:
,,2. ეპიდზედამხედველობის კომპონენტის მოსარგებლეა ფილტვის ტუბერკულოზით დაავადებული პირის კონტაქტები, მიუხედავად მოქალაქეობის სტატუსისა. მუხლი 3-ის ,,ა’’ პუნქტის ,,ა.ა’’ ქვეპუნქტის მოსარგებლეები, გარდა ამ პროგრამით განსაზღვრული მოსარგებლეებისა, ასევე არიან საქართველოს შინაგან საქმეთა სამინისტროს მიგრაციის დეპარტამენტის დროებითი განთავსებისა და თავშესაფრის მაძიებელთა მიმღებ ცენტრებში განთავსებული კანონიერი საფუძვლის გარეშე მყოფი უცხო ქვეყნის მოქალაქეები, რომელთა მომსახურება განხორციელდება ,,რისკის ჯგუფების სკრინინგი აქტიურ ტუბერკულოზზე’’ ვაუჩერის ფარგლებში დანართ 6.1-ში განსაზღვრული ღირებულებით. მომსახურების შესყიდვა განხორციელდება „სახელმწიფო შესყიდვების შესახებ" საქართველოს კანონის 10​​​1 მუხლის მე-3 პუნქტის „დ“ ქვეპუნქტის შესაბამისად, სს „ტუბერკულოზისა და ფილტვის დაავადებათა ეროვნული ცენტრისგან“, ხოლო  მომსახურების დაფინანსება  განხორციელდება ცენტრის მიერ გლობალური ფონდის პროექტის ფარგლებში.’’. 
2.  N7 დანართის (,,აივ-ინფექციის/შიდსის მართვა’’) მუხლი 3. (,,მომსახურების მოცულობა’’) ,,ზ’’ და ,,თ’’ ქვეპუნქტები ჩამოყალიბდეს შემდეგი რედაქციით: 
,,ზ) სქესობრივი გზით გადამდები ინფექციების (სიფილისი, ქლამიდია, გონორეა და ტრიქომონიაზი) დიაგნოსტიკისა და მკურნალობის პილოტური მომსახურება აივ-ინფექცია/შიდსის მქონე პირებში და აივ-ინფექცია/შიდსის მაღალი რისკის პირებში (ნარკოტიკების ინექციური მომხმარებლები, კომერციული სექს მუშაკი ქალები, მსმ და ტრანსგენდერი პირები) (დანართი 7.4); 
თ) პილოტი - აივ-ინფექცია/შიდსის პრევენცია ნარკოტიკების ინექციურ მომხმარებლებში (ნიმ) მაღალი რისკის ჯგუფებთან მომუშავე არასამთავრობო ორგანიზაციების მეშვეობით, 2020 წლის 1 ივლისიდან (დანართი 7.5).’’.


3. N7 დანართს (,,აივ-ინფექციის/შიდსის მართვა’’)  დაემატოს დანართი 7.5 (,,პილოტი - აივ ინფექცია/შიდსის პრევენცია ნარკოტიკების ინექციურ მომხმარებლებში (ნიმ) მაღალი რისკის ჯგუფებთან მომუშავე არასამთავრობო ორგანიზაციების მეშვეობით, 2020 წლის 1 ივლისიდან’’) შემდეგი რედაქციით:

,,დანართი 7.5
პილოტი - აივ-ინფექცია/შიდსის პრევენცია ნარკოტიკების ინექციურ მომხმარებლებში (ნიმ) მაღალი რისკის ჯგუფებთან მომუშავე არასამთავრობო ორგანიზაციების მეშვეობით, 2020 წლის 1 ივლისიდან

1. პილოტის მიზანია - აივ ინფექცია/შიდსის პრევენცია ნარკოტიკების ინექციურ მომხმარებლებში;
2. მომსახურება მოიცავს:
ა) ნარკოტიკების ინექციური მომხმარებლების მოძიებას და სკრინინგს აივ-ინფექცია/შიდსზე, B და C ჰეპატიტებზე, ტუბერკულოზზე საეჭვო შემთხვევის იდენტიფიცირებას; 
	ბ) აივ-ინფექცია/შიდსზე და C ჰეპატიტებზე სკრინინგით დადებითი პირებისაგან საკვლევი მასალის აღებას და ტრანსპორტირებას კონფირმაციაზე პასუხისმგებელ დაწესებულებაში;
	გ) ტუბერკულოზზე საეჭვო პირების რეფერალს ტუბერკულოზის სერვისის მიმწოდებელ დაწესებულებაში.’’.

4. დანართი N11-ის (“ფსიქიკური ჯანმრთელობა”) დანართი №11.9 („მოზრდილთა ფსიქიატრიული სტაციონარული მომსახურების თვის ბიუჯეტი, მიმწოდებლის მიხედვით“) ჩამოყალიბდეს შემდეგი რედაქციით:
„დანართი №11.9 

მოზრდილთა ფსიქიატრიული სტაციონარული მომსახურების თვის ბიუჯეტი, მიმწოდებლის მიხედვით

	№
	ქალაქი/რეგიონი
	დაწესებულება
	თვის ბიუჯეტი (ლარი)

	1
	ქ. თბილისი
	შპს „ფსიქიკური ჯანმრთელობის და ნარკომანიის პრევენციის ცენტრი“
	115 700

	2
	ქ. თბილისი
	შპს „№5 კლინიკური საავადმყოფო“
	47 400

	3
	იმერეთის რეგიონი
	შპს „ქუთაისის ფსიქიკური ჯანმრთელობის ცენტრი“ (2020 წლის 27 იანვრამდე)
 
შპს „ფსიქიკური ჯანმრთელობის და ნარკომანიის პრევენციის ცენტრი“
(2020 წლის 27 იანვრიდან)
	29 700

	4
	აჭარის ავტონომიური რესპუბლიკა
	შპს „ბათუმის სამედიცინო ცენტრი“
	150 700

	5
	ქ. თბილისი
	შპს „ქალაქ თბილისის ფსიქიკური ჯანმრთელობის ცენტრი“
	183 330

	6
	ქ. თბილისი
	სს „ევექსის ჰოსპიტლები“
	41 370

	7
	ქვემო ქართლის რეგიონი
	შპს „რუსთავის ფსიქიკური ჯანმრთელობის ცენტრი“
	33 600

	8
	იმერეთის რეგიონი
	 
შპს „აკად. ბ. ნანეიშვილის სახ. ფსიქიკური ჯანმრთელობის ეროვნული ცენტრი“
	450 700

	9
	სამეგრელო-ზემო სვანეთის რეგიონი
	შპს „სენაკის ფსიქიკური ჯანმრთელობის ცენტრი“
	18 480

	10
	შიდა ქართლისა და ქვემო ქართლის რეგიონები
	შპს „აღმოსავლეთ საქართველოს ფსიქიკური ჯანმრთელობის ცენტრი“ (სურამის დაწესებულება) 2020  წლის 1 აგვისტომდე
	52 920

	
	
	შპს „აღმოსავლეთ საქართველოს ფსიქიკური ჯანმრთელობის ცენტრი“ (სურამის დაწესებულება) (2020  წლის 1 აგვისტოდან)
	79 140

	11
	იმერეთის რეგიონი
	შპს „იმერმედი – იმერეთის სამხარეო სამედიცინო ცენტრი (თერჯოლამედი)
	24 630




მუხლი 2. დადგენილება ამოქმედდეს  ხელმოწერისთანავე.




პრემიერ-მინისტრი				                             		გიორგი გახარია








განმარტებითი ბარათი

,,2020 წლის ჯანმრთელობის დაცვის სახელმწიფო პროგრამების დამტკიცების შესახებ’’ საქართველოს მთავრობის 2019 წლის 31 დეკემბრის N674 დადგენილებაში  ცვლილების შეტანის თაობაზე’’ საქართველოს მთავრობის  დადგენილების პროექტზე


ინფორმაცია სამართლებრივი აქტის პროექტის შესახებ:

ა) საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრომ გაითვალისწინა საქართველოს შინაგან საქმეთა სამინისტროს მიგრაციის დეპარტამენტის თხოვნა (2020 წლის 23 ივნისის MIA 9 20 01385636 წერილი), რომელიც ეხება მიგრაციის დეპარტამენტის დროებითი განთავსებისა და თავშესაფრის მაძიებელთა მიმღებ ცენტრებში განთავსებული თავშესაფრის მაძიებელი პირებისა და კანონიერი საფუძვლის გარეშე მყოფი უცხო ქვეყნის მოქალაქეების ტუბერკულოზზე სკრინინგის შესაძლებლობას. 

,,2020 წლის ჯანმრთელობის დაცვის სახელმწიფო პროგრამების დამტკიცების შესახებ’’ საქართველოს მთავრობის 2019 წლის 31 დეკემბრის N674 დადგენილებით დამტკიცებული 2020 წლის ჯანმრთელობის დაცვის სახელმწიფო პროგრამების (მათ შორის ,,ტუბერკულოზის მართვის’’ პროგრამის) მოსარგებლეები არიან საქართველოში თავშესაფრის მაძიებელი პირები, ლტოლვილის ან ჰუმანიტარული სტატუსის მქონე პირები. შესაბამისად, თავშესაფრის მაძიებელი პირები, ისედაც სარგებლობენ ტუბერკულოზის მართვის სახელმწიფო პროგრამის სერვისებით (მათ შორის სკრინინგით), ხოლო რაც შეეხება კანონიერი საფუძვლის გარეშე მყოფი უცხო ქვეყნის მოქალაქეების ტუბერკულოზზე სკრინინგის დაფინანსებას, რაც მნიშვნელოვანია ტუბერკულოზზე სრულყოფილი კონტროლისა და დაავადების გავრცელების შემცირებისთვის, გლობალური ფონდი 2021 წლამდე დააფინანსებს აღნიშნულ აქტივობას (გლობალური ფონდის გრანტის მიმღები ორგანიზაციის-სსიპ ლ.საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის 2020 წლის 9 ივლისის წერილი N06/2979).

ბ) აივ-ინფექციის/შიდსის სახელმწიფო პროგრამის დანართი 7.4 -ით წარმოდგენილი იყო  პილოტი - ,,სქესობრივი გზით გადამდები ინფექციების (სიფილისი, ქლამიდია, გონორეა და ტრიქომონიაზი) დიაგნოსტიკისა და მკურნალობის პილოტური მომსახურება აივ-ინფექცია/შიდსის მქონე პირებში და აივ-ინფექცია/შიდსის მაღალი რისკის პირებში’’, ხოლო მეორე პილოტი - ,,აივ-ინფექცია/შიდსის პრევენცია ნარკოტიკების ინექციურ მომხმარებლებში (ნიმ) მაღალი რისკის ჯგუფებთან მომუშავე არასამთავრობო ორგანიზაციების მეშვეობით’’, დანართით არ იყო წარმოდგენილი. შესაბამისად, აღნიშნული ცვლილებით გამოსწორდა ხარვეზი და ორივე დანართით (7.4 და 7.5) წარმოდგენილია შესაბამისი აქტივობები.

[bookmark: _GoBack]გ) შპს აღმოსავლეთ საქართველოს ფსიქიკური ჯანმრთელობის ცენტრის“ სურამის კლინიკაში ერთ-ერთი ფლიგელის სარემონტო სამუშაოების დასრულების შედეგად, (რეაბილიტაცია ჩატარდა სამედიცინო დაწესებულებათა რეაბილიტაციისა და აჭღურვის 2019 წლის სახელმწიფო პროგრამის ასიგნებების ფარგლებში (საქართველოს მთავრობის 2019 წლის 28 იანვრის N10 დადგენილება)) სურამის არსებულ საწოლ ფინდს (65 საწოლი) დაემატა კიდევ 24 ახალი საწოლი, რამაც გამოიწვია „2020 წლის ჯანმრთელობის დაცვის სახელმწიფო პროგრამების“ დანართი N11-ის „ფსიქიკური ჯანმრთელობა“, დანართ №11.9-ში („მოზრდილთა ფსიქიატრიული სტაციონარული მომსახურების თვის ბიუჯეტი, მიმწოდებლის მიხედვით“) შპს „აღმოსავლეთ საქართველოს ფსიქიკური ჯანმრთელობის ცენტრის“ თვის ბიუჯეტის ცვლილება. ცენტრის თვის ლიმიტი 2020 წლის პირველი აგვისტოდან გახდება 79,140 ათასი ლარი, ნაცვლად 52,920 ლარისა. აღნიშნული თანხა წარმოადგენს მწვავე შემთხვევების სტაციონარულ მომსახურებისთვის განკუთვნილი 24 საწოლის და გრძელვადიან სტაციონარულ მომსახურებისთვის განკუთვნილი 65 საწოლის გამოყენებისთვის საჭირო ბიუჯეტს. 

პროექტის მიღებით გამოწვეული საფინანსო - ეკონომიკური შედეგების გაანგარიშება
ცვლილებების განხორციელება არ არის დაკავშირებული სახელმწიფო ბიუჯეტიდან დამატებითი ხარჯების გამოყოფასთან.

პროექტის მოსალოდნელი შედეგები
ტუბერკულოზზე სკრინინგის მოცვის გაზრდა ხელს შეუწყობს ტუბერკულოზზე სრულყოფილ კონტროლსა და დაავადების გავრცელების შემცირებას;
აივ-ინფექციის/შიდსის მართვის სახელმწიფო პროგრამის გამართული დიზაინი ხელს შეუწყობს მოსარგებლეებისთვის სრულყოფილი პროგრამული სერვისების მიწოდებას.
ფსიქიატრიულ სტაციონარულ სერვისებზე ხელმისაწვდომობის გაზრდა ხელს შეუწყობს ხარისხიანი სერვისების მიწოდების უზრუნველყოფას

განხორციელების ვადები
პროექტის განხორციელების ვადაა 2020 წლის 31 დეკემბრამდე.

პროექტის ავტორი და წარმდგენი
პროექტის ავტორი და წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.

